
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)

2023 թվականի սեպտեմբերի 19-ից Ղարաբաղից բռնի տեղահանման արդյունքում հազարավոր տեղահանվածներ ունեցել են առաջնային կարիքների բավարարմանն ուղղված հրատապ աջակցության, այդ թվում ժամանակավոր կացարանով ապահովման կարիք: Ժամանակավոր կացարաններ են հանդիսացել ինչպես պետական սոցիալական բնակարանային ֆոնդի կացարանները, այնպես էլ բնակության համար չնախատեսված պետական կամ համայնքային սեփականություն հանդիսացող մի շարք տարածքներ։
Սույն թվականի հուլիս ամսվա դրությամբ շուրջ 457 բռնի տեղահանված անձինք դեռևս շարունակում են բնակվել պետական կամ համայնքային սեփականություն հանդիսացող տարածքներում։
Հաշվի առնելով, որ հուլիս ամսվա դրությամբ 1) «Գյումրու բժշկական կենտրոն» ՓԲԸ-ին պատկանող նախկին ինֆեկցիոն հիվանդանոցի մասնաշենքում (ք. Գյումրի Շիրակացի 21/3) ժամանակավոր բնակություն է հաստատել ԼՂ-ից բռնի տեղահանված 38 անձ, իսկ 2) ՀՀ Լոռու մարզ, Տաշիր համայնք, Խանջյան փողոց, 5-րդ թաղամաս, թիվ 3/1 հասցեում գտնվող համայնքային սեփականության հյուրանոցի շենքում ժամանակավոր բնակություն է հաստատել Ղարաբաղից բռնի տեղահանված 40 անձ, անհրաժեշտություն է առաջացել կազմակերպել այդ շենքերի կոմունալ և տնտեսական ծախսերի փոխհատուցումը։

1․1 Կարգավորման հարաբերությունների ներկա վիճակը և առկա խնդիրները

«Գյումրու բժշկական կենտրոն» ՓԲԸ-ին պատկանող նախկին ինֆեկցիոն հիվանդանոցի մասնաշենքում 2023 թվականի սեպտեմբերի 22-ից մինչև 2025 թվականի հուլիսի 1-ը Ղարաբաղից բռնի տեղահանված անձանց կենցաղն ապահովելու նպատակով՝ շենքի պահպանման, տարածքի սպասարկումն իրականացնող աշխատակիցների աշխատավարձերի ծախսերը մինչ օրս կատարվում են «Գյումրու բժշկական կենտրոն» ՓԲԸ-ի միջոցների հաշվին, որը հունիս ամսվա դրությամբ կազմում է 15,403.639 ՀՀ դրամ, որից ՀՀ աշխատանքի և սոցիալական հարցերի նախարարության միջոցով՝ գործընկեր միջազգային և տեղական հասարակական կազմակերպությունների աջակցությամբ, «Գյումրու բժշկական կենտրոն» ՓԲԸ-ին կատարվել է 6,000.000 ՀՀ դրամ փոխհատուցում։ 2025 թվականի հունիսի դրությամբ  ծախսը կազմել է 9,403.639 ՀՀ դրամ (կոմունալ և տնտեսական ծախսեր՝ 6,417.139 ՀՀ դրամ, աշխատավարձ՝ 2,986.500 ՀՀ դրամ): 2025 թվականի  հուլիսից մինչև դեկտմեբեր ամիսները ներառյալ կպահանջվի 6,331.000 ՀՀ դրամ (որից՝ կոմունալ և տնտեսական ծախսեր՝ 5,254.000 ՀՀ դրամ, աշխատավարձ՝ 1,077.000): Այսպիսով մինչև տարեվերջ կոմունալ ծախսերի փոխհատուցման համար կպահանջվի 15,734.639 (9,403. 639+6,331.000) ՀՀ դրամ: Հաշվի առնելով, որ «Գյումրու բժշկական կենտրոն» ՓԲԸ-ին պատկանող նախկին ինֆեկցիոն հիվանդանոցի շենքը չի հանդիսանում հյուրանոց, այլ համայքանյին սեփականությանը պատկանող շենք է դիտարկվում, ուստի ծախսերի մեջ ներառվել է նաև տնտեսական ծախսերի բաղադրիչը։
ՀՀ Լոռու մարզ, Տաշիր համայնք, Խանջյան փողոց, 5-րդ թաղամաս, թիվ 3/1 հասցեում գտնվող համայնքային սեփականության հյուրանոցի շենքի կոմունալ ծախսերի՝ էլեկտրաէներգիայի և ջրամատակարարման վճարումներն իրականացվել են Տաշիր համայնքի կողմից՝ 2024 թվականի հունվար ամսվանից մինչև դեկտեմբեր ամիսը ներառյալ։ 2025 թվականի հունվար ամսվանից մինչև հունիս ամիսը ներառյալ՝ կոմունալ ծառայությունների ծախսը չի փոխհատուցվել Տաշիր համայնքի կողմից, որը մինչև 2025 թվականի հունիս ամիսը կազմել է 6,368.711 ՀՀ դրամ, (որից՝ Էլեկտրաէներգիա՝ 5,343.700 ՀՀ դրամ (ներառյալ՝ 127.911 ՀՀ դրամ տույժը), ջրամատակարարում՝ 1,025.011 ՀՀ դրամ)։ 2025 թվականի հուլիսից մինչև դեկտեմբեր ամիսները ներառյալ՝ կոմունալ ծառայությունների ծախսի համար կպահանջվի ևս 6,214.774 ՀՀ դրամ (որից` Էլեկտրաէներգիա՝ 5,405.040 ՀՀ դրամ, ջրամատակարարում՝ 809.734 ՀՀ դրամ): Այսպիսով մինչև տարեվերջ կոմունալ ծառայությունների համար ծախսը կկազմի 12,583.485 ՀՀ դրամ (6,214.774+6,368.711)։
Ելնելով վերոգրյալից՝ Շիրակի մարզի «Գյումրու բժշկական կենտրոն» ՓԲԸ-ի և ՀՀ Լոռու մարզի Տաշիր համայնքի հյուրանոցային շենքի 2025 թվականի կոմունալ և տնտեական ծախսերը կկազմի՝ 28,318.124 ՀՀ դրամ։
Կարևոր է հաշվի առնել այն հանգամանքը, որ վերոնշյալ 78 անձինք, բնակվելով համայնքային նշանակության ժամանակավոր կացարաններում, չեն հանդիսացել ՀՀ կառավարության 2023 թվականի հոկտեմբերի 12-ի N 1763-Լ որոշման, իսկ նրանցից 48-ը՝ չեն հանդիսանա ՀՀ կառավարության 2024 թվականի նոյեմբերի 21-ի 1833-Լ որոշման շահառուներ: Միջոցառման շրջանակներում աջակցության չափը 2025 թվականի հուլիս ամսվանից մինչև դեկտեմբեր ամիսը ներառյալ կազմում է 30.000 ՀՀ դրամ: Շահառու հանդիսանալու պարագայում իրենց աջակցության գումարի չափը՝ 2025 թվականի հունվարից մինչև 2025 թվականի դեկտեմբեր ամիսը ներառյալ՝ կկազմեր 28,500. 000 ՀՀ դրամ․
78 անձ*3 ամիս*50.000=11,700.000 ՀՀ դրամ,
78 անձ*2 ամիս*40.000=6,240.000ՀՀ դրամ,
48 անձ*1 ամիս*40.000 =1,920.000 ՀՀ դրամ,
48 անձ*6 ամիս*3. 000=8,640.000 ՀՀ դրամ։
Այսպիսով, վերը նշված անձանց սոցիալական աջակցության տրամադրելու պարագայում սկսած 2025 թվականի հունվարից մինչև 2025 թվականի դեկտեմբեր ամիսների համար ՀՀ պետական բյուջեի միջոցներից կպահանջվեր 28,500.000 ՀՀ դրամ, մինչդեռ կոմունալ և տնտեսական ծառայությունների համար պահանջվող գումարը կկազմի 28,318.124 ՀՀ դրամ։

1.2. Առկա խնդրի առաջարկվող լուծումը
Նախագծով առաջարկվում է համապատասխան փոփոխություններ և լրացումներ կատարել ՀՀ կառավարության 2024 թվականի դեկտեմբերի 27-ի N 2060-Ն որոշման մեջ, որով ՀՀ պետական բյուջեի 1068 ծրագրի 12002 միջոցառման (երեխայի ծննդյան միանվագ նպաստ) համար նախատեսված գումարից՝  ընդհանուր 28,318.124 ՀՀ դրամ հատկացնել՝ Շիրակի մարզի «Գյումրու բժշկական կենտրոն» ՓԲԸ-ին և ՀՀ Լոռու մարզ, Տաշիր համայնքին 2025 թվականի կոմունալ ծախսերի փոխհատուցման համար։

2. Կարգավորման առարկան
	Նախագծի ընդունմամբ 28,318.124 ՀՀ դրամ կհատկացվի «Գյումրու բժշկական կենտրոն» ՓԲԸ-ին և  ՀՀ Լոռու մարզ, Տաշիր համայնքին։
	Նախագծով առաջարկվող 28 318 124 ՀՀ դրամը կհատկացվի ՀՀ պետական բյուջեի 1068 ծրագրի 12002 միջոցառման Երեխայի ծննդյան միանվագ նպաստ» համար նախատեսված գումարից` արդյունքային ցուցանիշները նվազեցնելով 95-ով։
ՀՀ 2025թ․-ի պետական բյուջեով միջոցառման հաստատված ցուցանիշը կազմում է 20,905,000.0 հազ․ դրամ և 37,420 շահառու նորածին, իսկ ճշտվածը՝ 19,777,850.0 հազ․ դրամ և 36,423 շահառու նորածին։ 9 ամսվա հաստատված ցուցանիշը կազմում է 14,799,611.8 հազ․ դրամ՝ 25,000 շահառուի հաշվարկով, իսկ փաստացի (8ամսվա) ծախսերը կազմել են 12,123,313.0 հազ․ դրամ՝ 22,254 շահառուի հաշվարկով։ Մինչև տարեվերջ կանխատեսվող ծախսը կկազմի՝ 18,823,313.0 հազ․ դրամ՝ 35,600 շահառուի հաշվարկով:  Շեղումը կկազմի՝ 954,267.8 հազ․ դրամ՝ 823 շահառուի շեղումով տարեկան ճշտված պլանի նկատմամբ։


3. Իրավական ակտի կիրառման դեպքում ակնկալվող արդյունքը 
	«Գյումրու բժշկական կենտրոն» ՓԲԸ-ն և ՀՀ Լոռու մարզի Տաշիր համայնքը կստանան փոխհատուցում ԼՂ-ից բռնի տեղահանված անձանց համար ժամանակավոր կացարանում իրականացված ծախսերի համար։

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Նախագիծը բխում է Կառավարության 2021-2026 թթ. ծրագրի 1.2-րդ կետից, մասնավորապես՝ Ղարաբաղի ժողովրդի տնտեսական կյանքի աշխուժացումը, տեղահանված բնակչության սոցիալական խնդիրների լուծումը շարունակում են լինել ՀՀ կառավարության ուշադրության կենտրոնում։
